
Maʼlumki, dastlabki sivilizatsiyalar tarixi qadimgi Sharqda, soʻngra Yunonistondagi Krit 

orolida Minoy sivilizatsiyasi bilan boshlangan edi. Shuningdek, sivilizatsiyalar dunyoning 

koʻplab mintaqalarida boʻlganidek, Oʻrta Osiyo, jumladan, hozirgi Oʻzbekiston hududlarida ham 

vujudga keldi. Buni “Avesto” nomi bilan maʼlum boʻlgan muqaddas kitob ham isbotlaydi[1]. 

Markaziy Osiyo xalqlarida qadimdan mavjud bo'lgan turli diniy qarashlar (totemistik, 

animistik, politeistik, magik kabilar) zamirida va ularning kerakli gʻoyalarini birlashtiradigan 

Zardushtiylik dini keng tarqalgan. Bu dinning muqaddas kitobi – “Avesto” o'sha davrning, 

qolaversa jahon madaniyatining noyob durdonasidir. Markaziy Osiyo, Eron, Ozarbayjon 

hududlarida miloddan oldingi VII-VI asrdan, miloddan keyingi VII-VIII asrlar orasida asosiy din 

sifatida Zardushtiylik (zaroastrizm, otashparastlik) shakllanadi va taraqqiy etadi. Bu din 

ko'pgina qadimiy diniy eʼtiqodlar, jumladan, Mitraizm (quyoshparastlik) zamirida taraqqiy 

etadi. 

Zardushtiylarning fikricha, dunyo asosini ikki qarama — qarshi narsa yaxshilik va 

yomonlik, yorugʻlik va qorongʻulik, issiqliq va sovuqlik, hayot va ỷlim ỷoʻrtasidagi kurash 

tashkil qilgan. Shuning uchun dunyodagi barcha ijobiy hodisalarni yaxshilik xudosi-

Axuramazda (Xurmuz) va hamma salbiy narsalarni yomonlik xudosi Anxara-Maynyu 

(Axriman) irodasiga bogʻlik deb tushunishgan. Zardushtiylar yaxshilik xudosiga yaxshilik 

qilishni, yomonlik xudosiga yomonlik qilmasligini iltimos qilib sigʻinishgan[2]. 

Zardushtiylar oʻz marosimlarida koinotning 4 unsuri – quyosh (olov), suv, еr, havoni 

ulugʻlashgan, ularni dunyodagi eng muqaddas narsalar deb tan olishgan. Olov 

quyoshning yеrdagi shakli deb, unga alohida sajda qilishgan. Shuningdek, olov barcha 

gunohdan tozalovchi sehrli kuch sanalgan va unga bagʻishlab maxsus otashxonalar, otash 

saroylari, otash uylari qurishgan, unda turli bayram, marosimlar uyushtirishgan. 

Vohada Moniylik dini ham mavjud boʻlib, VIII asrda moniylikning ikkita ilohiy jismiga – 

Quyosh va Oy sharafiga qurilgan ibodatxona tez-tez uchrab turadi. Shulardan biri Kitob 

tumanining Sangirtepa manzilgohidagi markaziy bino Quyosh timsolini bildiruvchi xoch 

shaklida qurilgan va u mustahkam devorlar bilan oʻrab chiqilgan. Har bir shahar va qishloqda 

shunday otashparastlik ibodatxonalari boʻlib ularda muqaddas olov saqlangan. Sangirtepadan 

topilgan otashparastlik ibodatxonasi shularning eng qadimgilaridandir. 

Bunday ibodatxonalar oʻz vaqtida Xorazmdagi Jonbos qala, Buxoro, Samarqandda ham 

aniqlangan. Manbalarga koʻra davlatning asosiy ibodatxonasi qoʻrgʻondan tashqarida sharqda 

boʻlgan. Bu ibodatxona oʻrtasida supa boʻlib unga marhum suyagi solingan loydan ishlangan 

ostodonlar qoʻyilgan. Otashparastlik ibodatxonalarida muqaddas olov saqlangan, marosim 

kunlari u ibodatxona markazidagi mehrobga yoki muqaddas supaga olib chiqib qoʻyilgan. 

Ibodatxona kompleksining xoʻjalik xonalari boʻlib u yеrda turli buyumlar, jumladan, 

taqinchoqlar saqlangan. Odamlar shu urna atrofida aylanib marhum bilan xayrlashgan xolda 

muattar hidli gullar sochganlar. Marosimning ajralmas qismi qurbonlik qilish va marosim oshi 

berish boʻlgan[3]. 

Markaziy Osiyo yеrlarida juda qadim zamonlarda koʻmish marosimi va u bilan bogʻliq 

diniy tushunchalar shakllana boshlagandan dalolat beradi. Oʻlgan odam yoniga turli buyumlar 

qoʻyish, marhum koʻmilganda uning yoniga hayotlik paytida ishlatgan, sevgan buyumlarini ham 

birga qoʻshib koʻmish odati jamiyat rivojlanib borgani sari murakkablashgan. diniy 

tushunchalarni keng mushohadali falsafiy tus olib koʻp dinlilik va koʻp xudoga sajda qilish asta 

yakka ilohga sajdaga aylana bordi. 

Qadimgi aholi koʻmish marosimlari asosan toʻrt xil boʻlgan: 

1. Marhum yoniga buyumlarni qoʻyib yakka holda dafn etish; 

2. Koʻpchilikni bir еrga koʻmish; 

3. Etidan ajratilgan suyaklarni qaytadan koʻmish; 

4. Faqat inson bosh chanogʻini alohida dafn etish; 

Eramizdan avvalgi II-I asrda yangi dafn etish anʼanalari va uslublari kirib keldi. 

Marhumlarni boshlari gʻarb tomonga qaratilib juda ham sayoz chuqurlarga dafn etish. Yana 

dafn etish usullarining qiziqarli tomonlari shuki, eramizning boshlarida voha xalqlari orasida 

еr ostiga lahad kavlab, shu еrga marhumlarni dafn etish. Eramizning birinchi asrlariga xos 

boʻlgan yana bir dafn etish usuli bu tosh va tuproqlarda oʻyib koʻtarilgan еr osti gʻorlariga dafn 

etish usulidir. Oʻsha davrlardagi xalqlar marhumlarni dafn etish uchun Shimoldan-janubga 

qarab choʻzilgan toʻgʻri burchakli chuqurlar qazishgan. 

Vohaning sharqiy tomonlarida eramizning birinchi asrlarida “Mugʻxona” deb ataluvchi 

tosh sagʻanalariga dafn etish anʼana boʻlib qoldi. Bunda yеrning ustki qismiga chodir shaklida 

qurilib, unga faqat bir yoʻl – tepa tomonidagi tuynuk orqali kirish mumkin edi xolos. Shu tuynik 

orqali bir necha marotaba marhumlarni qabrga qoʻyishgan. “Mugʻxona”lar eramizning VII 

asrigacha saqlanib qolgan. Bunday, mugʻxonalarning bir qanchasi sharqiy Qashqadaryo 

vohasidagi Siypontosh qoya tosh yozuvlari aniqlangan yodgorlik hududidan koʻplab topilgan. 

Zardushtiylik maʼlumotiga koʻra odamlar oʻlgandan keyin uning jasadini еrga koʻmish gunoh 

hisoblangan, shuning uchun odam oʻlgandan keyin uning jasadini maxsus tepalikka olib borib 

qoʻyishgan. Bu tepalik odamlar yashaydigan joydan uzoqda joylashgan boʻlib, tepalikda esa turli 

itlar, burgut, yovvoyi qushlar odam goʻshtini еb uni suyakdan ajratib bergan. Yomgʻir esa 

suyakni yanada tozalagan. Quyosh esa uni obdon kiritgan. Shundan soʻng tepalik atrofida 

yashovchi odamlar suyaklarni yigʻib, sopoldan yasalgan idishchalarga solib, koʻp xollarda 

marhumning oʻz uyiga koʻmilgan. Bu idishchalarni ostadonlar yoki ossuariylar deb atashgan[6]. 

Ana shu ostadonlar shakli turli- tuman boʻlib, asosi toʻrtburchak, qopqogʻi esa turli 

shakllarda, hatto odam boshi yoki qomati shaklida, baʼzan xumga oʻxshatib, baʼzan oʻtirgan 

odam shaklida yasalgan. Ostadonlarning yuzlariga esa boʻrtma tasvirlar ishlangan yoki rasm 

chizilgan. Bu tasvirlarda oʻsha davrlardagi odamlar urf-odati, masalan aza tutish voqealar aks 

ettirilgan. 

Bunday ostadonlar Oʻrta Osiyo yеrlaridan, xususan Oʻzbekiston tuprogʻidan koʻplab 

topilgan. Shunday ostadonlardan bir qanchasi Qashqadaryo viloyatidagi bir qator arxeologik 

yodgorliklarda ham aniqlangan.  

Oʻrta Osiyo voha va shahar tipidagi markazlarida yashagan qadimgi ajdodlarimiz oʻz 

marhumlarini zardushtiylik anʼanalariga asoslangan holda dafn etishgan. Dastlabki davrlarda 

zardushtiylar oʻz marhumlarining jasadlarini choʻqqilar va togʻ-toshlar ustiga qoldirishgan, 

oradan maʼlum vaqt oʻtib, yirtqichlar ularning etini еb bitirib, suyaklarini etdan tozalangandan 

keyin yigʻib olinib, maxsus idishlar sopoldan yasalgan xumlar va keyinchalik maxsus qopqoq 

bilan yopiladigan toʻrt burchak shaklidagi idishlarga solingan holda maxsus joylarda 

saqlashgan. Marhumlarning jasadi avval etdan tozalangan, soʻng ularning suyaklari maxsus 

xum yoki toʻrtburchak sopol idishlarga-yaʼni “ostadon”larga solinib, yashash joyining maxsus 

ajratilgan xonalarida saqlagan. Keyinchalik, ayniqsa tabiiy togʻ va qir adirlar boʻlmagan 

yassiliklarda burj shaklidagi maxsus inshoot-dahmalar qurilgan. Mana shunday joy qadimgi 

Soʻgʻdiyonaning janubi hisoblangan Qashqadaryo vohasidagi qadimiy arxeologik yodgorlik 

Yerqoʻrgʻonda olib borilgan qazishmalar davomida bir tepalik zardushtiylarning eng qadimiy 

daxma qoldigʻi boʻlib chiqdi. U eramizdan avvalgi II asrlarda bunyod etilgan boʻlib, bir oz 

foydalangandan soʻng koʻmib tashlangan. 

Shunday ostadonlardan biri Kitob tumani Shatri qishlogʻi hududidagi Kofirtepa 

arxeologik yodgorligidan mahalliy aholi tomonidan 2006 yilda topilgan. 

Ostodonning bo‘yi 30 sm, eni 50 sm ni, devor qalinligi 1,1 sm atrofida. Ko‘rinishi to‘rt 

burchakli peshtoqsimon sandiqsimon shaklda. Ostodonni yasashda kulolchilikda ishlatiladigan 

qizil loydan foydalangan. Ostodonning faqat bir yon devorining tashqi tomonida bir xil tipdagi 

uchta bosma tarzdagi  kompazitsiya bo‘lib, relefi yupqa tarzda takrorlangan. Ikki yon va orqa 

tomonida hech qanday shakl berilmagan. Yasalishdagi qo‘l yoki maxsus tekislash asbob izlari 

bilinib turibdi. Tepa qismi uchburchak shakldagi yon tomonlarda ikkitadan, oldi va orqa 

tomonlarda to‘rttadan, har to‘rt burchakda ikki yonga tushib turgan bir xildagi ramziy “qal’a” 

ko‘rinishi aks ettirilgan. Bu shakl asosiy devorga yopishtirilgan bo‘lib, uning balandligi 5 sm ni 

tashkil etadi. Idishning ichki tomoni, yuqori qismida loy lentasimon tarzda yopishtirilib, 

peshtoqsimon qopqoq o‘rni yaratilgan. Ostodonning qopqog‘i yaxshi saqlanmagan, o‘rtasida 

qo‘lda ushlash uchun maxsus dasta o‘rnatilgan[7]. 

Oldi tomonidagi uchta bir xil kompazitsiyada qo‘lda loydan yasalgan arksimon shakldagi 

ko‘rinish aks ettirilgan. Har ikki yonboshda arkning yarim shakli (joy еtmaganligi uchun) 

davom etgan. Arklar ichida uchta bosma tarzdagi “jangchi iloh” tasviri berilgan. 

“Avesto”da zardushtiylar yaxshilik xudosi Axuramazdaning yordamchilari Mitra (yigit 

qiyofasidagi quyosh va yorug‘lik tangrisi), Anaxita (gỷzal qiz siymosidagi unumdorlik, 

xosildorlik, farovonlik tangrisi), Xumo (gỷzal qush qiyofasidagi baxt, taqdir va boylik tangrisi), 

Xubbi (mard yigit qiyofasidagi suv tangrisi), Veretragna (yosh jangchi qiyofasidagi urush va 

g‘alaba tangrisi) kabilarga ham itoat qilishgan. 

Ostodondagi jangchi iloh tasviri  yosh jangchi qiyofasidagi urush va g‘alaba tangrisi 

Veretragnaning ifodasi bo‘lishligi ehtimoldan xoli emas.  

Jangchi ilohning chap qo‘lida еlkasi tengligida еrga tegib turgan nayza ushlagan va ung 

qo‘lida yarim beli tengligida еrga tegib turgan dubilg‘a ushlab olgan.Tasvirdagi  jangchi iloh 

boshida o‘ziga xos jang uchun muljallangan bosh kiyim va egnida tizzasidan pastgacha tushib 

turgan sovut ko‘rinishidagi libos kiygan. Libosdan pastda ikki oyog‘i alohida ko‘rinib turibdi. 

Belida kamar bulib, kamarga osilgan shamshir tasviri aniq berilgan. 

Kompozitsiya atrofi arka shaklidagi geometirik bezak bilan ajratilgan panjara o‘rtasida 

turibdi. Panjaralar kichik aylana shakldagi 22 ta bosma doira bilan o‘ralgan. Past qismida 

bunday doirachalar yo‘q. Har uchala arksimon shakl tepasida, arklar tutashgan joyida qal’a 

devor shinaklari aks etgan. Uning tepa qismi eniga to‘g‘ri chiziqda yuqoridagi kabi doirasimon 

aylanachalar bilan ikki qatorda davom ettirilgan. Doirachalarning diametiri 15 mm ni tashkil 

etadi. 

Shunday qilib Kofirtepadan topilgan ushbu ostodon kompazitsiyasini to‘liq yoritib 

berish Zardushtiylik dinidagi turli an’ana va marosimlarni o‘rganish uchun asos bo‘la oladi. Bu 

esa tariximizning islom dinigacha bo‘lgan davr diniy qarashlari haqidagi tasavurimizni 

boyitishga xizmat qiladi. 

